
又代謝兩制啟

作者：蘇轍　北宋

本作品收錄於《欒城集/50》

蹇拙之資，久塵於侍從；恩寵之誤，猶寄於藩維。祗服休光，已臨所部。某歷職無補，

每以為慚，揣己甚明，固嘗自乞。荷聖恩之未棄，付近郡以偷安。太昊之墟，風俗猶厚，

長淮以北，魚稻稍豐。親養無違，私計自得。曾何鄙薄，獲此便安。此蓋伏遇某官，學

術精深，才猷駿懋，眷獎方厚，議論持平。頃與同朝，固服膺之有素；獲守善地，滋荷

德之不忘。視事雲初，馳誠罔既。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

